Застольныя песні

Як пайшоў я на базар

в. Ананчыцы, Салігорскі р-н, Мінская вобл.
Tradycyja - Бяседныя песні - 2019

 
1. Як пашоў я на базар
Люльку купаваці,
Найшоў люлечку чырвону, – 
Не з кім таргаваці.
Найшоў люлечку чырвону, – 
Не з кім таргаваці.
 
Прыпеў: Дудачка-дудаўка,
Выбівалка-стукалка,
Сама йграе, сама б’е, –
Выбівае, стукае.
Сама йграе, сама б’е, –
Выбівае, стукае.
 
2. Як я люлечку купіў
Да начаў курыці,
Сабраліся мужыкі,
Хацелі набіці,
Сабраліся мужыкі,
Хацелі набіці.
Прыпеў.

 
3. Як пашоў я ўцякаць
Да праз тры гароды,
Зачапіўся за гарбуз, –
Нарабіў я шкоды.
Зачапіўся за гарбуз, –
Нарабіў я шкоды.
Прыпеў.

Раса росу расіла
в. Баранава Старадарожскага р-на Мінскай вобл.
Запісала Ірына Васільеўна Мазюк у 2006 г.
 
Раса росу расіла, жонка мужа прасіла:
–      Галубочэк мой, паедзем дамой.
А ў нас волікі мычаць, яны естачкі хацяць.
Паедзем дадому, паедзем дадом[у].
–      А нашто ж нам волікі, перад намі столікі.
Не едзьмо да дому, не едзьмо дадом[у].
Раса росу расіла, жонка мужа прасіла:
–      Галубочэк мой, паедзем дамой.
А ў нас свіначкі вішчаць, яны естачкі хацяць.
Паедзем дадому, паедзем дадом[у].
–      А нашто нам свіначкі, перад намі місачкі.
Не едзьмо да дому, не едзьмо дадом[у].
Раса росу расіла, жонка мужа прасіла:
–      Галубочэк мой, паедзем дамой.
А ў нас барачкі бляяць, яны естачкі хацяць.
Паедзем дадому, паедзем дадом[у].
–      А нашто ж нам нам барачкі, перад намі чарачкі.
Не едзьмо да дому, не едзьмо дадом[у].
Раса росу расіла, жонка мужа прасіла:
–      Галубочэк мой, паедзем дамой.

